
SLUŽBENI GLASNIK
OPĆINE ŽIVINICE

GODINA LII 11. APRIL 2016. GODINE BROJ 8



Ponedjeljak, 11.04.2016. “SLUŽBENI GLASNIK OPĆINE ŽIVINICE” Broj 8

2

BOSNA I HERCEGOVINA
FEDERACIJA BOSNE I HERCEGOVINE
TUZLANSKI KANTON
OPĆINA ŽIVINICE
OPĆINSKO VIJEĆE
Broj:10-05-2059/2016
Dana,30.03.2016.godine

Na osnovu člana 13. Zakona o principima lokalne samouprave u Federaciji Bosne i Hercegovine
(„Službene novine Federacije BiH“ broj: 49/06 i 51/09), člana 24. i 118. Statuta općine Živinice
(„Službeni glasnik općine Živinice“ br. 4/12) Općinsko vijeće Živinice, na sjednici održanoj
30.03.2016. godine, d o n o s i

O D L U K U
o postupku davanja u zakup poslovnih prostora

Član 1.
Ovom Odlukom uređuje se način davanja u zakup poslovnih prostora koji su u

vlasništvu općine Živinice, visina naknade za korištenje istih, kao i dužina trajanja zakupa.

Član 2.
Poslovni prostori se daju na korištenje, u pravilu, putem javnog nadmetanja, a početna

cijena zakupnine iznosit će najmanje 2,00 KM/m2. Cijena mjesečnog zakupa je bez PDV-a.
Predmetni prostori davat će se u zakup onim ponuđačima koji ponude veću cijena

zakupnine i povoljnije rokove zakupnog odnosa, osim:
1. Udruženja pčelara „Vrijesak“ koji će koristiti prostor u JU „Bosanski kulturni centar“ bez

naknade;
2. Udruga dragovoljaca i veterana domovinskog rata HVO Živinički sokolovi koji će

koristiti prostor u prostorijama iz kojih je iselio JU „Centar za socijalni rad“ bez naknade;
3. MDD „Merhamet“ koji će koristiti prostor u prostorijama iz kojih je iselio JU „Centar za

socijalni rad“ bez naknade;
4. Udruženje pripadnika odbrane u BiH „OTPOR 1991-1995“ koji će koristiti prostor u

prostorijama iz kojih je iselio JU „Centar za socijalni rad“ bez naknade;
5. UG „UABNOR-a“ koji će koristiti prostor u prostorijama iz kojih je iselio JU „Centar za

socijalni rad“ bez naknade
6. Bicilistički klub Živinice koji će koristiti prostor u prostorijama iz kojih je iselio JU

„Centar za socijalni rad“ bez naknade.

Član 3.
Izuzetno iz stava 1. člana 2., poslovni prostori daju se bez provođenja javnog nadmetanja

političkim partijama i nezavisnim kandidatima koji participiraju u Općinskom vijeću Živinice na
temelju rezultata općinskih izbora, a korištenje prostora od strane ovih subjekata ne može biti
duže od 4 godine.

Općinski načelnik može sklopiti ugovor i dati na korištenje prostor bez provođenja javnog
nadmetanja, samo ako se radi o opravdanim zahtjevima dostavljenim od strane javnih ustanova i
javnih preduzeća.

Član 4.
Prednost davanja u zakup imat će organizacije i udruženja koja su registrirana i obavljaju

svoju djelatnost na području općine Živinice, koje baštine tradiciju iz
odbrambeno-oslobodilačkog rata 1941-1945 i 1992-1995 godina, koje ostvaruju značajan uticaj
na polju kulture i sporta, koje rade na afirmaciji i promovisanju pomoći koja se pruža osobama sa
invaliditetom, ometenim u fizičkom i mentalnom razvoju, koje se bave i njeguju tradiciju starih
zanata.

Član 5.
Nakon okončanog postupka javnog nadmetanja, ugovor o zakupu sa zakupoprimcima

zaključivat će Općinski načelnik.

Član 6.
Poslovni prostori, izuzev onih iz Člana 3., davat će se u zakup na period do 5 (pet)

godina.

Član 7.
Prostorije iz kojih je iselio JU „Centar za socijalni rad“ Živinice će se primopredajom

vratiti općini Živinice koja će istim raspolagati i upravljati do konačnog rješavanja statusa
navedenog objekta.

Član 8.
Odredbe ove Odluke dužne su se pridržavati sve institucije čiji je osnivač Općinsko

vijeće Živinice.

Član 9.
Stupanjem na snagu ove Odluke prestaje da važe ranije donešene Odluke i izmjene i

dopune odluke o postupku davanja u zakup poslovnih prostora, stim da ugovori koje je općina
Živinice potpisala za zakupoprimcima ostaju na snazi u skladu sa potpisanim ugovorom.

Član 10.
Odluka stupa na snagu danom donošenja, a objavit će se u „Službenom glasniku općine

Živinice“.

Obrazloženje
Općinsko vijeće Živinice je prvu Odluku o postupku davanja u zakup poslovnih prostora

usvojilo na sjednici održanoj 27.11.2007. godine. Od tada Općinsko vijeće je usvojilo tri izmjene
navedene odluke. Da se nebi usvajala ponovo izmjena navedene Odluke, sve dosadašnje Odluke
koje je usvojilo Općinsko vijeće su prečišćene u predloženoj odluci. Dio koji je dodatno ubačen
se odnosi na bivše prostorije u kojima je bio smješten JU „Centar za socijalni rad“ Živinice.
Općinsko vijeće je Odlukom broj 10-05-798/15 od 27.01.2015. godine dodjelilo nove prostorije
JU „Centar za socijalni rad“, a prostorije u kojima su bili smješteni će primopredajom biti vraćeni
općini Živinice do njihovog konačnog rješavanja. Više puta udruženja građana iz člana 2. tražila
su da im se dodjele prostori za rad jer se radi o udruženjima navedenih u članu 4.

PREDSJEDAVAJUĆA OPĆINSKOG VIJEĆA
Samra Omić-Zoletić

Bosna i Hercegovina
Federacija Bosne i Hercegovine
Tuzlanski kanton
Općina Živinice
Općinski načelnik

Broj: 01/2-05-89-552/16
Živinice, 5.4.2016. godine

Na osnovu člana 24. Zakona o cestovnom prijevozu Federacije Bosne i Hercegovine
(„Službene Novine FBiH“ broj 28/06 i 2/10), i člana 4., 5. i 13. Pravilnika o načinu, kriterijima i
postupku usklađivanja, ovjeri i registraciji redova vožnje, te sadržaju i načinu vođenja registra
(„Službene novine FBiH br: 79/13, 91/14, 98/14, 84/15), Općinski načelnik, putem Službe za
prostorno planiranje i komunalne poslove Općine Živinice donosi

R J E Š E NJ E
o pokretanju postupka usklađivanja općinskih redova vožnje za linijski prijevoz putnika na

području općine Živinice

I
Pokreće se postupak usklađivanja općinskih redova vožnje za linijski prijevoz putnika na

području općine Živinice.

II
Postupak usklađivanja iz stava I ovog rješenja obavit će Komisija za usklađivanje redova

vožnje.

III
Naknada za troškove provođenja postupka usklađivanja redova vožnje, za svaki predloženi

polazak i svaki povratak iznosi:

- za stari red vožnje......................................................................50,00 KM,
- za stari red vožnje sa promjenom ..............................................80,00 KM,
- za novi red vožnje …............................................................... 100,00 KM.

IV
Naknada za troškove rješavanja prigovora na prijedloge redova vožnje i ostale radnje, koji se

odnose na postupak usklađivanja uplaćuje se pojedinačno za svaki polazak i svaki povratak i
iznose:

- prigovor za stari red vožnje są promjenom .................................50,00 KM,
- prigovor za novi red vožnje .................................….................100,00 KM.

V
Sredstva se uplaćuju na žiro račun budžeta općine Živinice broj: 1404030310000145,

vrsta prihoda 722 612, šifra općine 106, sa naznakom “za usklađivanje općinskih redova
vožnje”.

Općina Živinice nema budžetsku organizaciju.

VI
Ostvareni prihodi od uplata za postupak usklađivanja općinskih redova vožnje, koristit će se

za regulisanje troškova provođenja postupka usklađivanja redova vožnje i za unapređenje rada
službe.

VII
Komisiju za usklađivanje redova vožnje, datum početka rada Komisije i rok za dostavu

konačnog izvještaja Komisije o usklađenim redovima vožnje Općinski načelnik će utvrditi
posebnim rješenjem.

VIII
Javni oglas o pokretanju postupka za prikupljanje zahtjeva sa propisanom dokumentacijom

za usklađivanje redova vožnje biti će objavljen u Službenom glasniku Općine Živinice, na
službenoj web stranici Općine Živinice i u dnevnom listu Faktor koji se distribuira na području
cijele Federacije BiH.

IX
Rješenje stupa na snagu danom donošenja i objaviti će se u „Službenom glasniku Općine

Živinice“.

OPĆINSKI NAČELNIK

Asim Aljić, dipl.pravnik

Bosna i Hercegovina
Federacija Bosne i Hercegovine
Tuzlanski kanton
Općina Živinice
Općinski načelnik

Broj: 01/2-05-89-553/16
Živinice, 5.4.2016. godine

Općinski načelnik, putem Službe za prostorno planiranje i komunalne poslove na
osnovu člana 24. Zakona o cestovnom prijevozu Federacije Bosne i Hercegovine („Službene
novine Federacije Bosne i Hercegovine“ br. 28/06 i 2/10), člana 5. Pravilnika o
načinu, kriterijima i postupku usklađivanja, ovjeri i registraciji redova vožnje, te
sadržaju i načinu vođenja registra („Službene novine Federacije BiH br. 79/13; 91/14, 98/14,
84/15) i Rješenja o pokretanju postupka usklađivanja općinskih redova vožnje za linijski prijevoz
putnika na području općine Živinice, broj:01/2-05-89-552/16, od 5.4.2016. godine, objavljuje

J A V N I O G L A S
o pokretanju postupka usklađivanja općinskih redova vožnje

Pokreće se postupak prikupljanja zahtjeva, sa propisanom dokumentacijom, za usklađivanja
općinskih redova vožnje za registracioni period 2016/2019. godina.

Pozivaju se svi zainteresovani prijevoznici koji imaju registrovane općinske redove vožnje i
žele ih održavati u narednom registracionom periodu, kao i prijevoznike koji žele
predložiti novi red ili redove vožnje za postupak usklađivanja općinskih redova vožnje, da
podnesu zahtjev za usklađivanje redova vožnje i dostave propisanu dokumentaciju za postupak
usklađivnja u skladu sa članom 8., 9. i 11 Pravilnika o kriterijima, postupku i načinu usklađivanja,
registracije i ovjere redova vožnje te sadržaju i načinu vođenja registra (u daljem tekstu:
Pravilnik).

Uz zahtjev za usklađivanje redova vožnje, taksiran sa 3,00 KM općinske administrativne
takse prijevoznik je obavezan dostaviti:

1. Red vožnje kojim učestvuje na postupku usklađivanja i to:
- u pisanom obliku (po šest primjeraka) potpisanih i ovjerenih od svih kooperanata upisanih na
red vožnje (Prilog 1a Pravilnika);
- u elektronskom obliku na računarskom programu za obradu tabela (MS WORD, MS EXCEL,
i sl.), snimljenom na CD-u, DVD-u ili USB stiku.
Uz svaki red vožnje dostaviti:
- itinerer linije prikazan što je moguće detaljnije, jasnije i krupnije na
stranici formata A4, po šest primjeraka - za svaku liniju;
- cjenovnik prijevoza putnika uz svaki dostavljeni red vožnje - po tri primjerka

2. Dokaze za učešće prijevoznika na postupku usklađivanja općinskih redova vožnje iz člana 11
Pravilnika, od kojih svaki prijevoznik upisan na red vožnje obavezno dostavlja:

a) Ovjerenu kopiju važeće licence prijevoznika „AB“ za obavljanje javnog

linijskog prijevoza putnika ili potvrdu nadležnog kantonalnog organa koji izdaje licence;
b) Potvrdu ili Uvjerenje da prijevoznik ispunjava obaveze u pogledu plaćanja javih prihoda
(indirektni i direktni porezi i doprinosi za radnike) izdate od strane nadležne
poreske uprave ili potpisan Sporazum o plaćanju pristiglih obaveza na rate i
Potvrdu da prijevoznik isti redovno izmiruje. Dostavljene potvrde sa datumom do
kog su izmireni javni prihodi ili izmirene obaveze iz sklopljenog Sporazuma ne mogu biti
starije od 90 dana u odnosu na dan objave Oglasa za podnošenje dokumentacije u „Službenom
glasniku općine Živinice“ sa naznakom za sudjelovanje na javnom postupku usklađivanja redova
vožnje;
c) Aktuelni izvod iz Rješenje o upisu poslovnog subjekta u sudski registar sa spiskom
registrovanih djelatnosti, koje ne može biti starije od 30 dana od dana objave javnog oglasa u
„Službenom glasniku općine Živinice“;
d) Uvjerenje o poreskoj registraciji – ID broj i dokaz o prijavi Uprave za indirektno oporezivanje
- PDV broj;
e) Spisak uposlenih vozača ovjerenih od strane Federalnog Zavoda za penzijsko i invalidsko
osiguranje;
f) ovjerenu kopiju važećeg rješenja o ispunjavanju tehničko-eksploatacionih
uslova za sve autobuse koje posjeduje u vlasništvu;
g) ovjerenu kopiju važećeg zaključenog ugovora o osiguranju putnika od posljedica nesretnog
slučaja ili potvrdu osiguravajuće kuće da je taj ugovor zaključen ili ovjerenu
kopiju zaključene police osiguranja za pojedinačno vozilo – autobus;
h) dokaz o uplati za troškove postupka usklađivanja, ovjeren od strane banke (pošte) i priložen uz
svaki red vožnje, iz kojeg je vidljiva uplata za svaki polazak, odnosno
povratak. Ukoliko ima više redova vožnje, prijevoznik može jednom uplatnicom uplatiti
za sve polaske i povratke, s tim da na posebnom listu napravi i ovjeri spisak svih polazaka i
povrataka na koje se uplata odnosi;
i) za red vožnje koji će se održavati u kooperaciji prijevoznik je dužan dostaviti Ugovor o
kooperaciji koji, pored drugih elemenata ugovora, obavezno sadrži slijedeće elemente: režim
zajedničkog održavanja linije od strane kooperanata, spisak polazaka i povrataka koje održava
pojedini prijevoznik i u kojem periodu, način sticanja i raspodjele dobiti između
kooperanata, način formiranja cijene prijevoza i druge elemente. Ugovor mora biti
potpisan i ovjeren od strane svih kooperanata koji su upisani na red vožnje i od organa
nadležnog za ovjeru dokumenata i smatra se sastavnim dijelom predmetnog
reda vožnje;
j) Spisak registrovanih redova vožnje (Prilog 4. Pravilnika) ovjeren kod nadležnog
organa za ovjeru dokumenata koji sadrži popis svih registrovanih redova vožnje, nazive linija
i kooperanata sa kojim iste održava. Broj polazaka i povrataka razvrstanih po rangu
linije i organu koji je izvršio registraciju reda vožnje, kao i broj međuentitetskih redova
vožnje i nazivom kooperanata sa kojima taj red vožnje održava, vremena polaska i dolaska kao i
vremena povratka i dolaska za svaki registrovani red vožnje, osim međunarodnih redova vožnje.
U prilogu spiska dostaviti i kopije svih ovjerenih općinskih redova vožnje koje prijevoznik
obavlja u registracionom periodu.

Dokaz o uplati troškova postupka usklađivanja redova vožnje (tačka h) izvršiti
na račun budžeta općine Živinice broj: 1404030310000145, vrsta prihoda 722 612, šifra
općine 106, sa naznakom “za usklađivanje redova vožnje”, (općina Živinice nema budžetsku
organizaciju).

Uplata za svaki predloženi polazak i svaki povratak iznosi:
- za stari red vožnje 50,00 KM;
- za stari red vožnje sa promjenom 80,00 KM i
- za novi red vožnje 100,00 KM.

3. Prijedlozi redova vožnje koji se dostavljaju na usklađivanje moraju sadržavati oznake,
deklaracije i druge podatke unesene u propisane obrasce, odnosno moraju biti urađeni u skladu sa
članom 8. Pravilnika na propisanom obrascu (Prilog 1a).
4. Redovi vožnje moraju biti urađeni u skladu sa važećim zakonskim propisima i usklađeni sa
daljinarom i minimalnim vremenima vožnje na području Tuzlanskog kantona, objavljenom u
Pravilniku o dopunama Pravilnika o načinu, kriterijima i postupku za određivanje
daljinara i minimalnih vremena vožnje („Službene novine Federacije BiH broj: 23/15).
(Daljinar TK, područje općine Živinice – općinske linije).

Zahtjev sa kompletnom važećom dokumentacijom za usklađivanje i registraciju redova
vožnje dostaviti na adresu:

OPĆINA ŽIVINICE
Služba za prostorno planiranje i komunalne poslove

Ul. Alije Izetbegovića 28, 75270 Živinice

u zapečaćenoj koverti sa obaveznom naznakom „USKLAĐIVANJE REDOVA VOŽNJE –
NE OTVARAJ“

Zahtjeve sa propisanom i važećom dokumentacijom zainteresovani prijevoznici dužni su
dostaviti u roku od 30 dana od dana objavljivanja oglasa u „Službenom glasniku općine
Živinice“.
Dokaze iz tačke 2. alineja a. i b. Oglasa, po službenoj dužnosti pribavlja organ koji vodi postupak
usklađivanja, ukoliko isti nije dostavio prijevoznik uz ostalu dokumentaciju.
U ovom slučaju, umjesto ovjerene kopije, Komisija će prihvatiti potvrdu ovjerenu od strane
organa koji je ovlašten za izdavanje tih dokaza.
Uvjerenja i potvrde iz tačke 2. alineja b. Oglasa, obavezno moraju imati
navedeno da se izdaju u svrhu sudjelovanja na javnom postupku usklađivanja redova
vožnje.

Zainteresovani prijevoznik sa pravom prigovora koji se ne prijavi na javni
oglas koji učestvuje u postupku prigovaranja i koji prigovara redom vožnje
različitog ranga, dokaze iz tačke 2. pribavlja sam i dostavlja ih Komisiji u
rokovima propisanim Pravilnikom.

U postupak usklađivanja neće biti uvršteni redovi vožnje koji nisu urađeni u skladu sa
Pravilnikom, tj. redovi vožnje koji imaju nedostatke navedene u članu 19. Pravilnika.

Usklađivanje starih redova vožnje sa daljinarom i minimalnim vremenima vožnje se ne
smatra promjenom reda vožnje.

Nepotpuni i neblagovremeni zahtjevi neće biti razmatrani i neće biti uvršteni u postupak
usklađivanja općinskih redova vožnje.

Prijevoznici mogu dobiti sve potrebne informacije u Službi za prostorno planiranje i
komunalne poslove Općine Živinice ili na broj telefona 035 /743 322, kontak osoba Midhat
Mujčinović dipl. ing. saobraćaja.

OPĆINSKI NAČELNIK

Asim Aljić, dipl. pravnik

„Službeni glasnik Općine Živinice“
broj: 8/2016

SADRŽAJ

I - AKTI OPĆINSKOG VIJEĆA

1. Odluka o davanju u zakup poslovnih prostora........................................................................ 2

II - AKTI OPĆINSKOG NAČELNIKA

2. Rješenje o pokretanju postupka usklađivanja općinskih redova vožnje za linijski prevoz
putnika na području općine Živinice...........................................................................................
3. Javni oglas o pokretanju postupka usklađivanja općinskih redova vožnje.............................

4
6

“Službeni glasnik općine Živinice” uređuje: Stručna služba općinskog vijeća Živinice
Odgovorni urednik i lektori: Suad Avdagić, Nermina Mahmutbegović i Mersiha Zahirović

Tehnička priprema i štampa: Služba za opću upravu i društvene djelatnosti
Kontakt informacije: 035/743-392, ovijece@opcinazivinice.ba


